
Assalamu’alaikum wrh.wbt dan Salam Sejahtera.

YBhg. Dato’/Prof/Prof. Madya/Dr./Tuan/Puan

KEJOHANAN GOLF SINTOK MASTERS 2016 CAPAI SASARAN
Oleh: Unit Media UUMNGA



UUM SINTOK 11 Okt :  Juara baharu Kejohanan Golf Sintok Masters 2016 iaitu Sazanur Iman
Salenin yang juga merupakan pelatih Akademi Golf Nasional menguasai kedudukan teratas
kategori gross setelah berakhirnya kejohanan tersebut pada hari Sabtu yang lalu.

Sazanur Iman beraksi cemerlang terutama pada aksi sembilan lubang pertama di padang
baharu apabila mencatat 3 birdie dan dua par, namun pemain handikap kosong yang
mewakili Malaysia di World University Golf Championship, Perancis Jun tahun ini mencatat 2
birdie dan 5 par pada sembilan lubang kedua untuk kembali ke kelab dengan catatan satu
atas par 75 pukulan.

Cuaca redup dan lapangan yang cantik di Sintok furut menyaksikan Mohd Igbal bin
Muhamad menjuarai kategori Nett dengan handicap 24 berjaya melakar catatan Nett 72
pukulan dua di bawah par.

Kejohanan kali ini sangat meriah dan mendapat sambutan yang amat memberangsangkan
yang mana buat pertama kalinya dalam sejarah penganjuran mendapat penyertaan dari
luar paling ramai penyertaan.

“Dengan sambutan yang sebegini, saya percaya kita mampu untuk menganjurkan
kejohanan yang berskala lebih besar dan diharapkan kejohanan ini akan menarik lebih ramai
penaja pada masa akan datang.” Kata Dekan Akademi Golf Nasional, Prof Madya Dr.
Azman Yasin.



Sementara itu, Joey Kee Sek Yong yang mewakili Persatuan Golf Mahasiswa berkata,
“Kejohanan ini secara tidak langsung telah memberi peluang kepada kami untuk belajar
tentang pengurusan acara yang mana pengalaman seperti ini amat berguna apabila
menempuh alam pekerjaan nanti.”

